
KICHIK BIZNES 
SUBYEKTLARIDA MAHSULOT 
ISHLAB CHIQARISHDA 
INNOVATSIYANI JORIY ETISH 
MASALALARI
Mirzayev Kobil Nosirjonovich
Nam MTI, “Iqtisodiyot” kafedrasi o‘qituvchisi, PhD

Annotatsiya: Maqolada mahsulot ishlab chiqaruvchi kichik biznes subyektlarida an’anaviy va innovatsion tex-
nologiyalar iqtisodiy ko‘rsatkichlari qiyosiy tahlil qilingan. Shuningdek, kichik biznes subyektlarida innovatsion 
texnologiyani joriy qilish samaradorligi bo‘yicha taklif va tavsiyalar berilgan.

Kalit soʻzlar: innovatsiya, an’anaviy texnologiya, innovatsion texnologiya, sof foyda, rentabellik, mehnat unum-
dorligi, mahsulot tannarxi, iqtisodiy samaradorlik.

Abstract: The article compares the economic indicators of traditional and innovative technologies in small 
business entities that produce products. Also, proposals and recommendations on the efficiency of introducing 
innovative technology in small business entities are given.

Key words:  innovation, traditional technology, innovative technology, net profit, profitability, labor productivity, 
product cost, economic efficiency.

Аннотация: В статье сравниваются экономические показатели традиционных и инновационных 
технологий в субъектах малого предпринимательства, производящих продукцию. Также даются 
предложения и рекомендации по эффективности внедрения инновационных технологий в субъектах 
малого предпринимательства.

Ключевые слова: инновация, традиционная технология, инновационная технология, чистая прибыль, 
рентабельность, производительность труда, себестоимость продукции, экономическая эффективность.

K I R I S H
Bugungi kunda jamiyat hayotida innovatsion tizim shu darajada jadal rivojlanmoqdaki, iqtisodiyotda inno-

vatsiyaning qamrov darajasi kundan-kunga o‘sib bormoqda va natijada innovatsiya xuddi foydali qazilmalar, 
ishlab chiqarish quvvatlari va intellektual salohiyat kabi mamlakatning asosiy boyligiga aylanib bormoqda. 
Prezidentimiz Sh.Mirziyoyev aytganlaridek, “Innovatsiya – bu kelajak degani. Biz buyuk kelajagimizni barpo 
etishni bugundan boshlaydigan bo‘lsak, uni aynan innovatsion g‘oyalar, innovatsion yondashuv asosida bosh-
lashimiz kerak. Shuning uchun biz Innovatsion rivojlanish vazirligini tashkil etdik va uning oldiga aniq vazifalarni 
qo‘ydik. Bu vazirlik nafaqat iqtisodiyot sohasida, balki butun jamiyat hayotida eng muhim loyihalarni amalga 
oshirishda o‘ziga xos lokomotiv rolini bajaradi, deb ishonamiz.”

Respublikamizda innovatsiyani qo‘llab-quvvatlash hamda uni kichik biznes subyektlarida qo‘llash borasida 
amalga oshirilgan ishlar natijasida bu tizim tobora mustahkamlanib, uning respublikamiz iqtisodiyotidagi o‘rni, 
ish bilan ta’minlash va mahsulot ishlab chiqarishdagi salmog‘i yildan-yilga oshmoqda. Bugungi kunda innovat-
siyani ishlab chiqarishga tatbiq etish bo‘yicha mamlakatimizda olib borilayotgan islohotlar samarasida sanoat-
ning barcha tarmoqlarida, ayniqsa, kichik biznes subyektlarida zamonaviy va sifatli mahsulotlar ishlab chiqa-
rilmoqda.

Biroq, innovatsion texnologiyani poyabzal ishlab chiqarishda qo‘llash hamda iqtisodiy samaradorlik 
ko‘rsatkichlarini hisoblash bo‘yicha yetarlicha tadqiqot ishlari olib borilmagan. Poyabzal ishlab chiqarish iqti-
sodiy samaradorlik ko‘rsatkichlari bo‘yicha tadqiqot ishlarini olib borish va uni amaliyotda qo‘llashning quyidagi 
ko‘rsatkichlarda hisoblash maqsadga muvofiqdir:
1. 1 kunlik poyabzal ishlab chiqarish hajmi, juft;
2. 1 juft poyabzalning jami ishlab chiqarish xarajati, ming so‘m;
3. 1 juft poyabzal sotish bahosi, ming so‘m;
4. Yillik poyabzal ishlab chiqarish hajmi, juft;
5. Jami ishlab chiqarish xarajatlari, ming so‘m;
6. Yillik poyabzal ishlab chiqarish qiymati, ming so‘m;
7. 1 juft poyabzal tannarxi, ming so‘m;
8. 1 juft poyabzalga sarflangan mehnat, kishi/soat;
9. Jami sof foyda, ming so‘m;
10. 1 juft poyabzalga sof foyda, ming so‘m;
11. Bir kishi-soatda 1 juft poyabzalga sof foyda, ming so‘m;
12. Rentabellik, %.

M A V Z U G A  O I D  A D A B I Y O T L A R  S H A R H I
Innovatsiyaning mohiyati va ahamiyati bo‘yicha klassik iqtisodiyoti maktabi namoyandasi A. Smitning 

ayirboshlash va ishlab chiqarish nazariyasi o‘rtasidagi munosabatlarni tavsiflovchi innovatsion ishlarida qayd 
etilgan. Iqtisodchi olim D. Rikardo qishloq xo‘jaligidagi innovatsiyalar va resurslarni tejashga asoslangan iqti-
sodiyotning barqaror rivojlanishini asoslab berdi.

Rus olimi N.D. Kondratev “Uzoq to‘lqinlar” nomli kashfiyotida ushbu to‘lqinlar bilan mahsulot va xizmatlar 
ishlab chiqarishda texnologiya va vositalarning tubdan o‘zgarishi bo‘lgan texnologik jarayonlarning o‘zgarishi 
bilan bog‘liq. Keyinchalik uning nazariyasi S. Yu. Glazev tomonidan davom ettirilib, u texnologik jarayonlarning 
o‘zgarishini jamiyatning innovatsion yangilanishi bilan bog‘ladi.

Avstriyalik olim Y. A. Shumpeter innovatsiyaning jamiyat ijtimoiy-iqtisodiy rivojlanishining asosiy omili 
sifatidagi ahamiyatini asoslab berdi, shuningdek, innovatsiyaning bozor iqtisodiyotida aylanishini tadqiq qildi. 
Uning fikricha, iqtisodiyot evolyutsiyasi tuzilishi va yangisini ishlab chiqish eski tizимни yo‘q qilish orqali amalga 
oshiriladi.

Iqtisodchi olim M. V. Posner o‘z ilmiy asarida firma texnologik innovatsiyalarni joriy etish orqali raqobat-
bardosh ustunliklarga ega bo‘lishini, bu esa tannarxning kamayishiga olib kelishini ko‘rsatdi. M. Yu. Porter esa 
o‘zining innovatsiyaga bo‘lgan ilmiy yondashuvida, dunyoning yetakchi mamlakatlari iqtisodiyotining 100 dan 
ortiq tarmoqlari raqobatbardoshligini tahlil qilish asosida korxonalar o‘zlarining raqobatbardosh ustunliklariga, 
jumladan, innovatsiyalarni joriy etish va ishlab chiqarishni yaxshilashga e’tibor qaratishlari zarur, degan 
xulosaga keldi.

T A D Q I Q O T  M E T O D O L O G I YA S I
Poyabzal ishlab chiqaruvchi kichik biznes subyektlariga innovatsion texnologiyani jalb qilish va ulardan 

samarali foydalanish yo‘llari bo‘yicha mavjud bo‘lgan ilmiy tadqiqotlarni o‘rganish, kichik biznes subyektlari-
ning yillik statistik hisobotlarini tahlil qilish va taqqoslash, mantiqiy fikrlash, ilmiy abstraktsiyalash, ma’lumotni 
guruhlash, analiz va sintez, induksiya va deduksiya usullaridan keng foydalanilgan.

T A H L I L  V A  N A T I J A L A R
Innovatsion texnologiyaning mohiyati poyabzal ishlab chiqarishning rivojlanishi uchun barcha zarur tex-

nologik sharoitlarni yaratib berish asosida xomashyo resurslaridan yuqori va sifatli poyabzalni ishlab chiqarish, 
shuningdek, poyabzal ishlab chiqarish tannarxini kamaytirish va mahsulot rentabelligini oshirishdir.

Innovatsion texnologiyaning iqtisodiy samaradorligini aniqlashda, uning iqtisodiy ko‘rsatkichlarini amalda 
qo‘llanilayotgan an’anaviy texnologiya bilan bajarilgan ko‘rsatkichlarga taqqoslash maqsadga muvofiqdir. 
Bunda biz innovatsion texnologiyaning iqtisodiy samaradorligini qancha o‘sganligini bilishimiz mumkin va inno-
vatsion texnologiyaning an’anaviy texnologiya bilan qiyosiy tahlili 1-jadvalda keltirilgan.

1-javdal. “Kosonsoy Al-Aziz” MChJdagi a’naviy texnologiyada hamda “ELEGANT PODOSHVA KLASS” MChJdagi 
innovatsion texnologiyada poyabzal ishlab chiqarishning iqtisodiy samaradorligi qiyosiy tahlili1.

T/R Ko‘rsatkichlar
An’anaviy 

texnologiya
bo‘yicha

Innovatsion 
texnologiya 

bo‘yicha

Innovatsion 
texnologiyaning  

an’anaviy 
texnologiyaga 
nisbatan farqi

+ , - %

1 1 kunlik poyabzal ishlab chiqarish quvvati, juft  100 594 494 494

2 1 juft poyabzalning jami ishlab chiqarish 
qiymati, ming so‘m  75,7 70,2 -5,5 -7,2

3 1 kunlik poyabzal ishlab chiqarish qiymati, 
ming so‘m (1x2) 7570,0 41698,8 34128,8 450,8

4 1 juft poyabzal narxi, ming so‘m 103,5 103,5 0 0

5 Yillik poyabzal ishlab chiqarish hajmi, juft 28000 47907 19907 710,9

6 Jami sotilgan mahsulot tannarxi, ming so‘m, 
(5x8) 1923600,0 3022931,7 1099331,7 57,1

7 Yillik poyabzal ishlab chiqarish qiymati, ming 
so‘m (2x5) 2119600,0 3363071,4 1243471,4 58,7

8 1 juft poyabzal tannarxi, ming so‘m (6:5) 68,7 63,1 -5,6 -8,2

9 Yillik haqiqatda sarflangan ish vaqti, kishi-soat 36146 36146 0 0

10 1 juft poyabzalga sarflangan mehnat, kishi-
soat (5:9) 0,77 1,33 0,55 71,4

11 Jami sof foyda, ming so‘m (7-6) 196000,0 340139,7 144139,7 73,5

12 1 juft poyabzalga sof foyda, ming so‘m (4-8) 34,8 40,4 5,6 16,1

13 Bir kishi-soatga sof foyda, ming so‘m (11:9) 5,42 9,41 3,99 73,5

14 Rentabellik, % (11:6x100) 10,2 11,3  1,1

Bugungi kunda bozorda sifatli va arzon poyabzalga talab tobora oshib bormoqda. Poyabzalga bo‘lgan 
talabning qondirilishi hozirgi kunda bozor iqtisodiyotining eng dolzarb masalalaridan biri hisoblanadi. Ayniqsa, 
7-17 yoshgacha o‘smirlar poyabzalini ishlab chiqarish va iste’molchilar ehtiyojlarini to‘liq qondirish borgan sari 
qiynlashib bormoqda. Chunki, mamlakatimizda aholining kundan-kunga o‘sib borishi barobarida poyabzal 
ishlab chiqarish hajmini mos ravishda oshirishga to‘g‘ri kelmoqda. 

Namangan viloyati statistika boshqarmasi ma’lumotlariga ko‘ra, 2023-yil yakuniga viloyatda jami aholi soni 
2994671 nafarni tashkil etib, yosh guruhlari bo‘yicha ajratilganda 7-17 yoshdagi o‘smirlar soni 630838 nafarni 
yoki jami aholiga nisbatan 21,1 foizni tashkil etadi. 2019-yil yakunida esa jami aholi soni 2752880 nafarni 
tashkil etgani holda 2023-yilga qaraganda 241791 nafarga yoki 8,1 foizga oshganligini qayd etish mumkin. 
Shuningdek, 2023-yilda 2019-yilga nisbatan 7-17 yoshdagi o‘smirlar soni 71895 nafarga yoki 11,4 foizga osh-
gani tahlil jarayonida ma’lum bo‘ldi. Namangan viloyati tumanlari kesimida 2019–2023-yillardagi 7-17 yoshdagi 
o‘smirlar sonini quyidagi 2-jadvalda ko‘rsatib o‘tilgan.

1 “Kosonsoy Al-Aziz” MChJning 2023-yil yakuni bo‘yicha statistik hisoboti ko‘rsatkichlari.

2-jadval. Namangan viloyatida 2019-2023-yillarda 7-17 yoshdagi o‘smirlar soni bo‘yicha ma’lumot2.

Tumanlar 2019-yil 2020-yil 2021-yil 2022-yil 2023-yil
2023-yilda 2019-yilga 

nisbatan farqi 

(+, -) Foizda

Namangan viloyati 
bo‘yicha jami aholi soni 2752880 2810843 2867441 2931056 2994671 241791 108,1

Shundan,
Jami 7-17 yoshdagi 
o‘smirlar soni 558943 573895 591298 611068 630838 71895 111,4

Namangan sh. 132210 135508 141563 146569 151575 19365 112,8
Mingbuloq 25707 25910 26322 26886 27450 1743 106,3
Kosonsoy 42976 44566 45615 46761 47907 4931 110,3
Namangan 35673 36913 37642 39189 40736 5063 112,4
Norin 31218 32435 33717 34908 36099 4881 113,5
Pop 42116 43319 44593 45704 46815 4699 110,0
To‘raqo‘rg‘on 41112 42219 43730 45522 47314 6202 113,1
Uychi 44249 45427 46263 47795 49327 5078 110,3
Uchqo‘rg‘on 33632 34554 35498 36948 38398 4766 112,4
Chortoq 39365 40608 42179 43821 45463 6098 113,4
Chust 46915 48026 49276 51398 53520 6605 112,3
Yangiqo‘rg‘on 43770 44410 44900 45567 46234 2464 105,3

Yuqoridagi jadvalga ko‘ra, 2019–2023-yillarda viloyatda aholi soni oshib borgan. Ayniqsa, Kosonsoy 
tumanida 2023-yilda 2019-yilga nisbatan 7-17 yoshdagi o‘smirlar soni 4931 ga yoki 110,3 foizga oshganini 
ko‘rishimiz mumkin. Bu esa tumanda poyabzal ishlab chiqaruvchi kichik biznes subyektlari tomonidan 7-17 
yoshdagi o‘smirlarga to‘g‘ri keluvchi 30-39 o‘lchamdagi poyabzallar ishlab chiqarish chiqarish hajmini oshirishni 
taqozo etadi. Jadval ma’lumotlari shuni ko‘rsatmoqdaki, Kosonsoy tumanidagi jami 47907 nafar 7-17 yoshdagi 
o‘smirlarni to‘liq poyabzal bilan ta’minlash uchun shuncha miqdorda poyabzal ishlab chiqarishni taqozo qilmoqda. 
SHuning uchun, “Kosonsoy Al-Aziz” MChJda zamonaviy innovatsion texnologiyadan foydala nishning iqtisodiy 
samaradorlik ko‘rsatkichlari baholandi. Bunda, Namangan viloyati Uychi tumanidagi “ELEGANT PODOSHVA 
KLASS” MChJdagi innovatsion texnologiyaning iqtisodiy samaradorlik ko‘rsatkichlari bilan “Kosonsoy Al-Aziz” 
MChJda amalda foydalanilayotgan an’anaviy texnologiyaning iqtisodiy samaradorlik ko‘rsatkichlari taqqoslandi. 

An’anaviy va innovatsion texnologiyalarni taqqoslash jadvali ma’lumotlarini tahlil qiladigan bo‘lsak,  
2023-yilda “Kosonsoy Al-Aziz” MChJda amalda foydalanilayotgan an’anaviy texnologiya asosida 1 kunda jami 
100 juft poyabzal ishlab chiqarish quvvatiga ega bo‘lib, 1 kunlik poyabzal ishlab chiqarish qiymati 7570,0 ming 
so‘mni tashkil etadi. Shuningdek, 2023-yilda 1 juft poyabzal tannarxi 68,7 ming so‘m bo‘lgani holda, uning soti-
lish narxi 103,5 ming so‘m bo‘lgan va kichik biznes subyektida mavsumiy ish rejasi asosida mehnat faoliyatini 
amalga oshirgan jami 56 nafar ishchi xodimlar tomonidan jami 36146 soat vaqt birligi sarflab jami 28000 juft 
7-17 yoshgacha o‘smirlar poyabzali ishlab chiqarilgan.

Xitoyning “QUANZHOU BAIYU MACHINERY TECHNOLOGY CO.” LTD korxonasidan CF-1610T markali 
lazerli innovatsion texnologiya “ELEGANT PODOSHVA KLASS” MChJ tomonidan 2022-yilda 15 ming AQSh 
dollariga sotib olingan bo‘lib, hozirda ushbu texnologiyaning ishlash funktsiyasi korxona amaliyotiga tadbiq 
etilmoqda. CF-1610T markali innovatsion texnologiyaning ishlab chiqarish samaradorlik ko‘rsatkichlarini baho-
lashda uning texnik pasporti ma’lumotlaridan foydalanildi. CF-1610T markali innovatsion texnologiyaning  
1 soatlik poyabzal ishlab chiqarish hajmi 150 juftni va 1 kunlik elektr sarfi 14 kv.ni tashkil etadi. Ushbu ko‘rsat-
kichlardan foydalangan holda “Kosonsoy Al-Aziz” MChJda poyabzal ishlab chiqarishning iqtisodiy samaradorlik 
ko‘rsatkichlari qayta hisoblanib tahlil qilindi. 

“Kosonsoy Al-Aziz” MChJ misolida CF-1610T markali innovatsion texnologiyaning 1 kunlik poyabzal ishlab 
chiqarish hajmi 594 juftni tashkil qiladi, ya’ni tumandagi jami 7-17 yoshdagi o‘smirlar sonidan kelib chiqib kichik 
biznes subyektida 2023-yilda ishchi-xodimlar tomonidan jami ishlagan ish vaqti hisobga olingan. Demak, tuman-
ning 7-17 yoshdagi o‘smirlarning poyabzalga bo‘lgan talabi 47907 juftni tashkil etadi. Vaholangki, tumanda faqat 
7-17 yoshdagi o‘smirlar uchun 30-39 o‘lchamli poyabzal ishlab chiqaruvchi kichik biznes subyekti “Kosonsoy 

2  Namangan viloyati statistika boshqarmasi ma’lumoti. www.namstat.uz

Al-Aziz” MChJ bo‘lib, 2023-yilda jami 28000 juft poyabzal ishlab chiqarilgan va talabni to‘liq qondirish uchun 
qo‘shimcha 19907 juft poyabzal ishlab chiqarish kerak bo‘ladi. 

Bundan tashqari, 1 juft poyabzalning tannarxiga e’tibor beradigan bo‘lsak, an’anaviy texnologiyada  
68,7 ming so‘m bo‘lsa, innovatsion texnologiyada 63,1 ming so‘mni tashkil qiladi. Sababi, CF-1610T markali 
innovatsion texnologiyaning kunlik elektr sarfi 14 kv. bo‘lib, hozirgi vaqtdagi xarajat summasi 6300 so‘mni 
tashkil etadi va 1 juft poyabzalga 10,6 so‘mga to‘g‘ri keladi. An’anaviy texnologiyada esa bu xarajat 1063 so‘mni 
tashkil etadi. Shuningdek, an’anaviy texnologiyada kunlik band xodimlari soni 3 kishini tashkil etsa, innovatsion 
texnologiya esa 1 kishini band qiladi va natijada, O‘zbekiston Respublikasi Vazirlar Mahkamasining 1999-yil 
5-fevraldagi 54-sonli qaroriga3 asosan poyabzal ishlab chiqarish tannarxi tarkibidagi mehnatga haq to‘lash 
xarajatlari va ijtimoiy sug‘urtaga ajratmalar summasi kamaygan.

2023-yil yakunida “Kosonsoy Al-Aziz” MChJ sof foydasi an’anaviy texnologiya bo‘yicha 196000,0 ming 
so‘m bo‘lgan bo‘lsa, innovatsion texnologiyada 340139,7 ming so‘mni tashkil etadi va sof foydaning miqdori 
73,5 foizga oshgan. SHuningdek, rentabellik ko‘rsatkichi an’anaviy texnologiyada 10,2 foiz bo‘lgan bo‘lsa, inno-
vatsion texnologiyada 11,3 foizga erishish mumkin bo‘ladi.

 Bundan tashqari, innovatsion texnologiyada mehnat unumdorligi ko‘rsatkichi bo‘yicha ijobiy natijaga 
erishilgani tahlil davomida kuzatildi. Jumladan, an’anaviy texnologiyada 1 kishi 0,77 juft poyabzal ishlab chiqar-
ishga 1 soat vaqt sarflagan bo‘lsa, innovatsion texnologiyada esa ushbu vaqt oralig‘ida 1,33 juft poyabzal ishlab 
chiqarish mumkin bo‘ladi. SHuningdek, an’anaviy texnologiyada 1 kishiga 1 soatda 5,42 ming so‘m sof foyda 
to‘g‘ri kelgan bo‘lsa, innovatsion texnologiyada esa 1 kishiga 1 soatda 9,41 ming so‘m yoki 73,5 foizga ko‘p sof 
foyda to‘g‘ri keladi.

X U L O S A  V A  T A K L I F L A R
Yuqoridagi tahlil yakunida shuni ta’kidlash joizki, 7-17 yoshdagi o‘smirlar poyabzalini ishlab chiqaruvchi 

kichik biznes subyektlarida innovatsion texnologiyani ishlab chiqarish amaliyotiga joriy qilishning quyidagi 
yo‘nalishlarini taklif etamiz:
1. Kichik biznes subyektlarida poyabzal ishlab chiqarish hajmini oshirishga qaratilgan chora-tadbirlarni ishlab 

chiqishni davlat tomonidan qo‘llab-quvvatlash;
2. Poyabzal ishlab chiqarishga bevosita aloqador bo‘lgan infratuzilma obyektlarini zamonaviy innovatsion tex-

nologiyalar asosida qayta jihozlash va modernizatsiya qilish;
3. Zamonaviy ilm-fan yutuqlari bilan o‘zaro uzviy bog‘liqlikda poyabzal ishlab chiqarishda import o‘rnini bosuv-

 chi arzon va sifatli bo‘lgan xomashyo resurslarining kelib chiqish manbaalarini aniqlash va uni qayta ishlab 
chiqarish jarayoniga yo‘naltirish;

4. Poyabzal ishlab chiqaruvchi kichik biznes subyektlari sonini oshirish;
5. Kichik biznes subyektlarida amalda foydalanilayotgan texnologiyalarni yangi va zamonaviy innovatsion tex-

nologiyalarga almashtirish;
Poyabzal ishlab chiqarish sanoatida sof raqobat muhitini oshirishda kichik biznes subyektlari rolini oshirish;
Xalqaro bozorda kuchli bozor pozitsiyasiga ega bo‘lgan poyabzal ishlab chiqaruvchi xorijiy kompaniyalar 

va xalqaro tashkilotlar bilan hamkorlikda poyabzal ishlab chiqarish bo‘yicha istiqbolli loyihalarni ishlab chiqish 
va shu loyihalar asosida investitsiya mablag‘larini o‘zlashtirish.

